
కారికటాక్షధరా

లోకకృతార్థీ! కృతార్థిలోకసకలర

త్నాకరవేలావల్గద

నేకగుణారామ వాహినీవరవేమా.

	వ.	
అక్కథకుండు శౌనకాది మహామునులకుం జెప్పె నిక్కడఁ బరమపురుషుండు

భాండీరవటోప్రాంకంబునఁ గొంతదడవు నిజేచ్ఛానురూపంబు లగువినోదంబులం

బ్రమోదించి తదనంతరంబ.

	తే.	
మేఁతకై పోవుకదుపుల మెయివడినక, ళిందకన్యాతటంబుల నిందునందు

నాడుచును [1]పాడుచును వల్లవాన్వితముగ, నరిగె బలదేవుఁడును దోనయరుగుదేర.

	వ.	
ఇవ్విధంబునఁ గ్రమఖేలనకుశలుం డై.



	 4





	సీ.	
మునివరదత్తాతార్ఘ్యములఁ గుశాక్షతములఁ దెట్టువట్టినతీరములును

గుండలికన్యకాకుచకుంభకుంకుమక్షాళనఁ గెంపారుసలిలములును

సిద్ధసంయమీసమర్చితసైకతాలింగభూషితాగ్రము లగుపులినములును

శబరకుటుంబినీకబరికావనమాల్యవలితంబు లైనశైవాలములును



	 





	తే.	
నచటనచట నొప్పారఁ బ్రౌడాబ్జముఖియుఁ, గమ్రమీనేక్షణయు రథాంగస్తనియును

హంసరుచిరానులాపయు నగుచుఁ గ్రాలు, యమునఁ జూచుచు దవ్వుగా నరిగి విభుఁడు.

శ్రీకృష్ణుఁడు యమునానదియందుఁ గాళియుఁ డుండెడు మడువు చూచుట

	వ.	
అమ్మహానది నొక్కయోజనదీర్ఘంబును నంతియవిస్తీర్ణంబును నతిమాత్రగంభీరం

బును నయి దేవదానవాదులకు నభిగమింప నలవిగాక నిరంతరాంతర్గతభుజంగమ

గరళజ్వాలంబుల జటాలంబు లగుకల్లోలంబులం బొదలి బడబాగ్నికీలాకులం

బగునంబురాశిం బోల్పం బట్టగుటకుఁ దగి యవిరళోద్భూతఫణిఫూత్కారంబుల

నుద్ధూతంబులగు ధూమజలధరంబులచేత నావృతం బై యుపాంతతృణలతాదహన

విజృంభితుం డగువిషానలునివలన సార్వకాలికంబు దావభయంబు సకలకాననం

బులకుం గలిగించుచు లోభాతురుం డగువానివిభవంబుభంగిఁ బ్రాణిజాతంబు

నెవ్వానికి నుపభోగయోగ్యంబు గాక యొండొండ దరులు దాఁకి మ్రోయుకరళ్ల



	 


	↑ నెలమిని

